
Sot Departamenti i Shtetit lëshoi Raportin për Trafikimin me Njerëz 2008, që përfshin 
periudhën kohore prej në mars 2007 deri në mars 2008.  Raporti vlerëson më tepër se 150 
shtete në botë dhe i vendos ato në Nivelin 1, Nivelin 2, Nivelin 2 Nën Mbikqyrje dhe Nivelin 
3, varësisht nga ajo se a i plotësojnë shtetet standardet minimale për eliminim të trafikimit.  
Përdoren kritere objektive për t’u vlerësuar çdo shtet sipas meritave.  Teksti i plotë i raportit 
është në dispozicion në faqen e internetit www.state.gov/g/tip ndërsa pjesa për Maqedoninë 
në faqen e ambasadës në http://macedonia.usembassy.gov/  
 
Raporti i këtij viti përcakton Maqedoninë si shtet i Nivelit 1, që do të thotë se qeveria 
krejtësisht i plotësoi standardet minimale për eliminimin e trafikimit gjatë periudhës kohore 
të mbuluar në raport.  Raporti në mënyrë specifike nënvizon kapacitetetin e zmadhuar të 
qeverisë për identifikimin, mbrojtjen dhe dhënien e shërbimeve për viktimat.  Ne raport 
poashtu potencohet ndekja agresive e rasteve të trafikimit dhe kategoritë e reja penale në 
lidhje me trafkimin e njerëzve me dënimet më të mëdha.   
 
Raporti rekomandon angazhim të shtuar për mbrojtjen dhe ndihmën e viktimave, dhe 
posaçërisht inkurajon finansim të strehimoreve dhe organizatave joqeveritare që ofrojnë 
shërbime për viktimat.  Poashtu inkurajon Qeverinë e Maqedonisë të vazhdojë me ndekjen e 
fuqishme të trafikantëve duke vënë në përdorim legjislacionin e ri dhe të zgjërojë fushatat për 
redukim të kërkesës duke edukuar klientët e tregëtisë me seks për krimin e tmershëm të 
trafikimit.   

